
					Gwirwyd y dudalen hon
Garedig frawd, buasai yn dda genyf eich gweled lawer gwaith mewn cyfyngder meddwl a than gnofeydd ac amheuon am wirionedd yr ymweliadau, a'r datguddiad o Gyfryngwr i ryw raddau, yngwyneb damniol golledig gyflwr. Ac er treio llawer o heolydd, ffaelu dod i ben am fy amcan. Ond heol myfyrdod cefais wers oddiwrthyr hyn oedd chwegrwn Moses yn ei gynghori igosod 60 o flaenoriaid i farnu'r bobl mewn pethau cyffredin, goleu, ond dwyn y pethau mawrion, tywyll, ato ef. Meddyliais fod yn rhaid i fy nghyflwr dryslyd i fyned heibio i wilwyr y caerau a phawb, at Dduw yn unig: Mae'n gysur genyf feddwl am hyn pan fyddo fy nghyflwr dywylla imi a'm brodyr,—mae glir oleu yn llys yr Archoffeiriad. Diolch byth am hyn.

Cefais lawer o bleser wrth fyfyrio am y wraig Seunamees yn neillduo stafell ar y mur i ŵr Duw orphwys pan ddelai heibio, gan osod gwely, bwrdd, stôl, a chanwyllbren. Fe allai fod y wraig hono, gan ei hiraeth am y proffwyd, yn mynych droedio yr ystafell, ac yn cael ei lloni mewn disgwyliad am y gŵr. Ond beth bynnag am hynny, y mae yn gysur calon i gredadyn, yn absenoldeb gwedd wyneb ei Arglwydd, fod y dodrefn ar ol mewn amryw ystyriaethau. Yn un peth, mae arwydd ei fod heb ei roi i fynu. Peth arall, y mae yn loging rhy boeth i ddiafol. Pan ddel y gelyn i mewn fel afon gref yspryd yr Arglwydd a'i hymlyd ef ymaith. Nid all gimmaint a chodi ei ben yn nheml Dduw heb grynu, nag edrych ar ddim o'i mewn ond ar ol ei draed ei hun heb arswydo. Am hynny, llefwn lawer am i'r Yspryd Glân wneud ei gartref yn ein cyflwr.

		 Golygwyd y dudalen hon ddiwethaf ar 15 Rhagfyr 2023, am 16:38.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

